
Tá Coimisiún Juncker ag díriú ar bhunsraith de dheich dtosaíocht pholaitiúla. Fágfaidh sin nach mbeifear ag gníomhú ach i gcás ina dtugtar 
breisluach a bhuí le gníomhaíochtaí an Aontais, agus go bhfágfar ceisteanna eile faoi údaráis náisiúnta agus áitiúla. 

Is éard is bunús le tionchar mór a imirt ar ghnóthaí móra nach rialaíonn an Coimisiún cannaí ola ná sconnaí cithfholcadáin a thuilleadh ach, 
ina ionad sin, díríonn sé ar na nithe is féidir linn a dhéanamh níos fearr le chéile seachas gach stát a bheith ag gníomhú as a stuaim féin, 
an imirce a bhainistiú, cuir i gcás, ár dteorainneacha seachtracha a dhaingniú, nó a bheith ar thús cadhnaíochta sa chomhrac i gcoinne na 
sceimhlitheoireachta agus an athraithe aeráide. Sin an fáth ar fhógair an tUachtarán Juncker ina aitheasc ar Staid an Aontais 2017 go gcuirfi dh 
an Coimisiún tascfhórsa ar bun i mí Mheán Fómhair a mbeidh an Chéad-Leas-Uachtarán Timmermans i gceannas air agus lena ndéanfar na 
réimsí a mheas ina dtiocfaidh an breisluach is mó as bearta ar leibhéal an Aontais. Faoin gCoimisiún seo, rinneadh cuid mhór de chúram na 
státchabhrach a tharmligean d’údaráis náisiúnta cheana féin, agus anois láimhseálann na húdaráis náisiúnta, réigiúnacha agus áitiúla 90 % de 
na bearta státchabhrach uile.

Leis an gClár Oibre um Rialáil Níos Fearr, cinntítear freisin go seiceáiltear reachtaíocht an Aontais go rialta féachaint an bhfuil sí oiriúnach don 
chuspóir atá léi agus go dtarraingítear siar aon reachtaíocht atá as dáta.

Rialáil níos fearr i bhfi giúirí, 2015-2017

Táimid ag éisteacht le saoránaigh  
agus le páirtithe leasmhara ar 

feadh an timthrialla beartais. Seo 
na dóigheanna a ndéantar sin: 

comhairliúcháin phoiblí, Ardán REFIT 
(Oiriúnacht Rialála), an tairseach 
“Maorlathas a laghdú” agus 312 
Chomhphlé leis na Saoránaigh

Ní hamháin gur féidir leis an 
gCoimisiún measúnuithe 

tionchair a dhéanamh feasta 
ag tús an phróisis ceaptha 

beartas ach, chomh maith leis sin, 
féadann an Pharlaimint agus an 

Chomhairle iad a dhéanamh nuair 
a leasaítear togra ón gCoimisiún

Déanann Bord Neamhspleách 
um Ghrinnscrúdú Rialála 

a chinntiú go mbíonn na 
measúnuithe sin ar ardcháilíocht  

agus déanann sé measúnú ar 
cháilíocht na reachtaíochta

Treisítear prionsabal na 
coimhdeachta trí bheith ag 
éisteacht a thuilleadh le 

parlaimintí náisiúnta. 
Tugadh os cionn 650 cuairt 
Coimisinéara ar pharlaimintí 

náisiúnta

“Ní mian leis na saoránaigh Aontas a chuireann a ladar isteach ina ngnáthimeachtaí saoil. 
(…) Cuirfi dh mé ar bun Tascfhórsa Coimhdeachta agus Comhréireachta an mhí seo féin chun 
grinnscrúdú mionsonraithe a dhéanamh ar na réimsí beartais uile le déanamh cinnte nach 
bhfuilimid ag gníomhú ach i gcás ina dtugtar breisluach a bhuí le gníomhaíochtaí an Aontais.”

Jean-Claude Juncker, Uachtarán an Choimisiúin Eorpaigh, Aitheasc ar Staid an Aontais, an 13 Meán Fómhair 2017

Dlí an Aontais a fhorfheidhmiú ar bhealach níos fearr 
Ceann de thosaíochtaí Choimisiún Juncker is ea feabhas a chur ar an gcaoi a gcuirtear dlí an Aontais i bhfeidhm agus is dlúthchuid den Chlár 
Oibre um Rialáil Níos Fearr é. 

Tá na Ballstáit freagrach as reachtaíocht an Aontais a chur i bhfeidhm agus a chur chun feidhme i gceart. Tá sé de chúram ar an gCoimisiún, 
ina cháil mar chaomhnóir na gConarthaí, a chinntiú go gcuirtear dlí an Aontais i bhfeidhm i gceart. I gcás nach gcuirfi dh Ballstát dlí an Aontais i 
bhfeidhm go héifeachtach, féadfaidh an Coimisiún tús a chur le nós imeachta maidir le sárú agus, más gá, an cás a thabhairt os comhair Chúirt 
Bhreithiúnais an Aontais Eorpaigh. 

I mí Mheán Fómhair 2017, bhí tús curtha le 1,659 gcás maidir le sárú. Méadú nach beag é seo ar líon na gcásanna sna blianta roimhe sin. 
Mar sin féin, de bharr idirphlé tairbheach leis na Ballstáit, réitíodh líon nach beag de na cásanna maidir le sárú sular thug an Coimisiún os comhair 
na Cúirte Breithiúnais iad.

Cásanna maidir le sárú a bhfuil tús curtha leo

Cásanna maidir le sárú a bhfuil tús curtha leo an 1 Meán Fómhair 2017, de réir Ballstáit

Líon iomlán na sáruithe 

Sáruithe de dheasca trasuí contráilte dlíthe de chuid an Aontais agus/nó de dheasca a gcur i bhfeidhm ar shlí mhícheart 

Sáruithe de dheasca trasuí déanach

Cásanna maidir le sárú a réitíodh sular tugadh os comhair 
na Cúirte iad mar atá an 1 Meán Fómhair 2017

Tús Choimisiún Juncker 
(mí na Samhna 2014)

